
Preambula 
 
(1) Islamska zajednica Bošnjaka u Njemačkoj je zajednica bošnjačko-islamskih džemata na 
prostoru Savezne Republike Njemačke. 
(2) Islamska zajednica Bošnjaka u Njemačkoj je federalno ustrojena i sastoji se iz krovne 
organizacije, medžlisa i džemata na lokalnom nivou. 
(3) Sastavni dijelovi Zajednice djeluju na temelju jedinstvenih, sistematski izgrađenih 
statuta koji se međusobno nadograđuju i regulišu međusobna prava i obaveze u okviru 
članstva u Islamskoj zajednici Bošnjaka u Njemačkoj. Džemati su zaduženi za svestranu 
njegu vjerskih potreba svojih članova i posjetioca džemata na lokalnom nivou. Medžlisi 
su zaduženi da se brinu o tome na nivou saveznih država dok je Mešihat kao krovna 
organizacija zadužen da brine o vjerskim poslovima i sveopštim interesima Zajednice 
na nivou Savezne Republike Njemačke. 
(4) Savezni organi (Mešihat i Sabor IZBNJ) imaju autoritet i daju smjernice nižim 
organima. 
(5) Islamska zajednica Bošnjaka u Njemačkoj smatra se dijelom Islamske zajednice u Bosni 
i Hercegovini čiji je vrhovni poglavar Reisu-l-ulema sa sjedištem u Sarajevu. Islamska 
zajednica u Bosni i Hercegovini formirana je 1882. g. kao samostalna vjerska zajednica 
u okviru Austro-Ugarske monarhije. Ona je posvećena univerzalnim islamskim 
vrijednostima i u duhu zajedništva u različitosti djeluju već stoljećima na prostoru 
evropskog kontinenta. 
(6) Članstvo džemata članica se očituje pripadnošću islamu. IZBNJ želi u okviru izgrađenih 
struktura raditi na unaprijeđenju vjere te dati svoj doprinos opštoj dobrobiti društva. U 
okviru islamskih pravnih škola IZBNJ slijedi hanefijsku pravnu školu smatrajući pritom 
jednakopravnim učenja i stavove drugih sunitskih pravnih škola. Osnovni temelj pritom 
je islamska tradicija Bošnjaka. 
(7) Islamska zajednica Bošnjaka u Njemačkoj se zalaže da svi ljudi imaju istu životnu 
osnovu koja im omogućava slobodan lični, tjelesni, vjerski i kulturni razvoj. 
(8) Islamska zajednica Bošnjaka u Njemačkoj priznaje pluralističko i demokratsko društvo 
bazirano na slobodarsko-demokratskom ustrojstvu Savezne Republike Njemačke. 
Osnova za zajedničko volontersko djelovanje Zajednice su nauka islama, Međunarodna 
Konvencija o zaštiti ljudskih prava, Ustav Savezne Republike Njemačke, Ustavi 
saveznih pokrajina kao i važeći zakoni Savezne Republike Njemačke. 
(9) Navedene temeljne vrijednosti su obavezujuće za sve organe i ustanove Islamske 
zajednice Bošnjaka u Njemačkoj. 
 
 
 
 
 
 
 
 
 



§ 1 Osnivanje, naziv i sjedište Medžlisa 
(1) Islamska zajednica Bošnjaka u Njemačkoj – Medžlis Bayern koji se u 
ovom statutu definira kao medžlis je osnovan 02.11.20xx. godine. 
(2) Medžlis nosi naziv 
Islamska zajednica Bošnjaka u Njemačkoj – Medžlis Bayern  
(skr. IZBNJ – Medžlis Bayern). 
(3) Sjedište Medžlisa je u Minhenu. 
(4) Medžlis će biti registrovano u nadležnom sudskom registru i time dobiti dodatak e.V. 
(5) Medžlis je vjerska zajednica. 
(6) Poslovna godina Medžlisa je kalendarska godina. 
 
§ 2 Ciljevi i svrha Medžlisa 
(1) Medžlis je islamska vjerska zajednica u skladu sa paragrafom 140 Ustava Savezne 
Republike Njemačke, povezano sa paragrafima 136 i nadalje Vajmarskog Ustava kao i 
paragrafa 7, tačka 3 red 2 Ustava Savezne Republike Njemačke, koji služi neposrednom 
i posrednom sveobuhvatnom vjerskom ostvarenju te se posvećuje očuvanju, promicanju 
i ispoljavanju islamsko-sunitskog religijskog pravca i hanefisjke pravne škole. Medžlis 
sveobuhvatno potpomaže svoje članove u ispunjavanju vjerskih dužnosti i obaveza te 
vodi računa o njihovim interesima i iste koordinira. 
(2) Cilj Medžlisa je promicanje religije. 
(3) Temelj za svrhu i ciljeve Medžlisa je islamska doktrina uz potpuno uvažavanje i 
poštivanje slobodarsko-demokratskog ustrojenja Savezne Republike Njemačke. 
(4) Izbor sredstava u radu kao i financijski izdaci Medžlisa podliježu zadacima i svrsi 
islama u okviru zakonskih odredbi Savezne Republike Njemačke. 
(5) Zadaci Medžlisa se posebno ogledaju u 
- Koordinaciji poslova, zadataka i aktivnosti džemata članova Medžlisa u pokrajini 
Bayern i ostalim pokrajinama i regijama koje su u sastavu Medžlisa 
- Uspostava i održavanje ustanova koje će muslimanima omogućiti obavljanje 
osnovnih vjerskih dužnosti. 
- Informisanje džemata članova Medžlisa o svim za njih relevatnim temama i 
poslovima 
- Unapređenje međumuslimanske saradnje kao i dijaloga sa drugim vjerama i 
svjetonazorima. 
- Organizacija i sprovođenje informativnih i dijaloških manifestacija o svim 
relevantnim islamskim i opštim temama u svrhu informisanja i daljnjeg 
naobrazovanja. 
- Zastupanje interesa džemata i članova džemata na nivou pokrajine, posebno 
nasuprot državnih institucija, stranaka, udruženja, medija i drugih ustanova. 
- Unapređenje vjerskog života, posebno vjerskog odgoja djece i mladih kao i 
obrazovanje odraslih kroz saradnju sa obrazovnim ustanovama. 
- Pružanje pomoći prilikom ukopa i prevoza umrlih muslimana i muslimanki. Medžlis 
brine u okviru svojih mogućnosti o obezbjeđenju muslimanskih mezarja kao i 
njihovom održavanju kooperirajući pritom sa drugim ustanovama i institucijama 
koje djeluju na tom polju. 



§ 3 Podorganizacije IZBNJ 
 
(1) IZBNJ – Medžlis Bayern može u okviru svog djelovanja formirati podorganizacije kao 
što su organizacije za brigu i njegu, udruženja žena, omladisnke sekcije i druga okružna 
i lokalna udruženja. IZBNJ podorganizacije mogu se formirati samo zu saglasnost 
krovne organizacije. 
(2) Podorganizacije IZBNJ su sunosioci svrhe i ciljeva IZBNJ i zastupaju iste u svom polju 
djelovanja. 
(3) Statut i pravilnici o radu podorganizacija moraju biti u skladu sa Statutom IZBNJ te je 
za njihovu pravoćnost potrebna saglasnost krovne organizacije. 
(4) Krovna organizacija IZBNJ može zabraniti rad podorganizacija, sazvati njihove 
skupštine i sprovesti izbore izvršnih odbora ukoliko te podorganizacije prekrše Statut 
IZBNJ ili ne djeluju u skladu sa istim. 
(5) Za promjene statuta podorganizacija ili njihovo gašenje potrebna je prethodna 
saglasnost krovne organizacije. 
 
§ 4 Status društveno-korisnog udruženja 
(1) Kao vjerska zajednica Medžlis slijedi isključivo opštekorisne ciljeve u smislu ciljeva za 
koje važe poreske olakšice. 
(2) Medžlis djeluje nesebično, „selbstlos“ i ne slijedi u prvom planu sopstvene ekonomske 
ciljeve „eigenwirtschaftliche Zwecke“. Sredstva Medžlisa mogu se trošiti samo za 
Statutom predviđene svrhe. 
(3) Nije dozvoljeno da bilo koja osoba bude u povlaštenom položaju kroz izdatke koji nisu 
u skladu sa statutom kao i kroz isplaćivanje nesrazmjernih novčanih naknada. 
Organizacije kojima nije priznat status opštekorisnih neće biti potpomagane. 
 
§ 5 Članstvo 
(1) Članovi Medžlisa su svi postojeći džemati Bošnjaka i drugih muslimana u pokrajini 
Bayern i ostalim regijama koje djeluju u sastavu Medžlisa, koji su priznati od strane Mešihata 
IZBNJ i koji su pri nadležnim sudskim registrima registrovani kao „eingetragener Verein“. 
(2) Navedeni džemati se odlikuju time da su svima dostupni i da potpuno garantuju 
primarne vjerske i duhovne potrebe svojih članova. Osnovne potrebe mogu između 
ostalog biti obavljanje dnevnih namaza u džamiji, obavljanje džume, održavanje 
prigodnih vazova kao i vjerska pouka članova u džamiji. 
(3) Džemati koji ne ispunjavaju sve uvjete predviđene tačkom 1 mogu na zahtjev biti 
primljeni kao pridruženi članovi „assoziierte Mitglieder“. Pridruženi članovi nemaju 
pravo glasa. 
(4) Zahtjev za prijem se podnosi pismenim putem Izvršnom odboru Medžlisa. Izvršni 
odbor medžlisa će provjeriti status džemata i zatražiti mišljenje krovnog 
odbora Zajednice. Nakon pozitivnog mišljenja krovnog odbora izvršni 
odbor medžlisa će donijeti odluku u prijemu džemata u medžlis. 
(5) Džemati su dužni usvojiti standardizirani statut džemata IZBNJ komplet ili njegove 
okvirne elemente. 
(6) Članstvo nekog džemata u Medžlisu se završava gašenjem džemata, pismenom odlukom 
o istupanju ili kroz isključenje džemata shodno odredbama § 3.6 i 3.7 Statuta Mešihata. 



O isključenju džemata odlučuje Sabor IZBNJ. 
(7) Visinu članarine utvrđuje Sabor IZBNJ i džemat istu uplaćuje preko Mešihata IZBNJ. 
(8) Svaki džemat je ovlašten da ima uvid u poslovnu dokumentaciju Medžlisa. 
(9) Medžlis ne može biti član u nekom drugom udruženju ili vjerskoj zajednici bez 
prethodnog odobrenja krovnog odbora. 
 
§ 6 Organi Medžlisa 
Organi Medžlisa su 
- Skupština Medžlisa (§ 7) 
- Izvršni odbor Medžlisa (§ 9) 
 
§ 7 Skupština Medžlisa 
(1) Skupština Medžlisa predstavlja najviši organ Medžlisa i sastoji se od predstavnika 
džemata. 
(2) Svaki džemat u Skupštinu Medžlisa delegira dva člana koje imenuje odbor džemata. U 
pravilu su to imam i predsjednik džemata. 
(3) Svaki član skupštine ima jedan puni glas. Prenošenje prava glasa nekog člana na druge 
članove ili delegate nije dozvoljeno. 
(4) Pravo glasa miruje ukoliko je džemat u zaostatku sa članarinom više od šest mjeseci. 
(5) Skupština zasjeda dva puta godišnje. Poziv na skupštinu upućuje predsjednik Izvršnog 
odbora običnim pismom, najmanje četrnaest dana prije zasjedanja uz navođenje 
dnevnog reda. U slučaju da predsjednika Izvršnog odbora bude spriječen, Skupštinu 
može sazvati glavni imam. 
(6) Pored toga mogu biti sazvate vanredne skupštine na osnovu odluke Izvršnog odbora 
ukoliko se vidi potreba za istom ili ukoliko to, uz navođenje razloga, zahtjeva jedna 
četvrtina članova. 
(7) Skupština je sposobna da donosi odluke ukoliko je prisutna polovina članova s pravom 
glasa. Ukoliko Skupština nema potreban kvorum, u roku od šest nedjelja će se sazvati 
novo zasjedanje. Na ponovljenom zasjedanju Skupština je u stanju donositi odluke 
neovisno od broja prisutnih članova. 
(8) Skupština donosi odluke prostom većinom glasova, ukoliko za neko pitanje ovim 
Statutom nije propisano drugačije. Kod jednakog broja glasova, odlučuje glas glavnog 
imama. Kod izmjene Statuta je u svakom slučaju potrebna dvotrećinska većina svih 
prisutnih članova s pravom glasa. 
(9) Na početku svakog zasjedanja Skupština bira predsjedavajućeg i zapisničara skupštine. 
Zapisničar je dužan sačiniti protokol o odlukama Skupštine kojeg na kraju potpisuju on 
i predsjedavajući Skupštine. 
 
§ 8 Dužnosti skupštine Medžlisa 
Skupština Medžlisa ima slijedeće zadatke: 
- Bira Izvršni odbor Medžlisa 

- Definiše suštinske zadatke Medžlisa 
- Odobrava, od strane Izvršnog odbora pripremljeni, budžet 

- Odlučuje o sticanju i prodaji nekretnina 



- Usvaja izvještaj o poslovnom radu i rasterećuje Izvršni odbor 

- Donosi odluku o svim, za Medžlis, relevantnim pitanjima i postavlja okvir za 
djelovanje Izvršnog odbora 
- Bira predstavnike u organe za koje je Medžlis nadležan 
- Odlučuje o izmjenama Statuta i gašenju Medžlisa 
 
§ 9 Izvršni odbor Medžlisa 
(1) Izvršni odbor Medžlisa se sastoji od najmanje sedam a najviše deset članova i bira se na 
period od četiri godine. Članovi Izvršnog odbora ostaju na toj poziciji i nakon isteka 
mandata do izbora novih članova. 
(2) Ukoliko dođe do prijevremenog istupanja nekog od članova Izvršnog odbora, npr. 
uslijed smrti, ostavke ili opoziva, u tom slučaju Izvršni odbor će za zamjenu imenovati 
novog člana. Novi član će stupiti na funkciju, člana koji je prijevremeno istupio, za 
preostali period mandata. 
(3) Izvršni odbor se sastoji od 
- Predsjednika izvršnog odbora 
- Potpredsjednika izvršnog odbora 

- Glavnog imama kojeg dekretom imenuje Reisu-l-ulema 

- Sekretara (administrativni i financijski poslovi) 

- Koordinatora za vjersku pouku 
- Koordinatora za rad sa mladima 

- Koordinatora za dijalog i institucionalnu saradnju 

- Koordinatora za humanitarne i socijalne poslove 
- Koordinatora za ženski aktivizam 
(4) Izvršni odbor u smislu § 26 BGB sačinjavaju prva trojica navedenih članova Odbora. 
Dvojica članova Izvršnog odbora, skupa jedan s drugim, zastupaju Medžlis sudski i 
izvan sudski. 
(5) Opoziv jednog člana Izvršnog odbora moguć je dvotrećinskom većinom članova 
Skupštine. 
(6) Sjednice Izvršnog odbora su najmanje jedanput po kvartalu. Pored toga sjednica će biti 
sazvana ukoliko to predsjednik smatra potrebnim ili na pismeni zahtjev polovine 
članova Izvršnog odbora. 
(7) Sjednicama izvršnog odbora predsjedava predsjednik odbora, u njegovoj spriječenosti 
sjednicama predsjedava glavni imam. 
(8) Izvršni odbor je sposoban donositi odluke ukoliko je prisutno više od pola njegovih 
članova. Preduslov za sposobnost odlučivanja je prisustvo predsjednika ili potpredsjednika i 
glavnog imama zajedno u slučaju da je predsjednik izvršnog odbora spriječen. Odluke se 
donose prostom većinom glasova. Kod istog broja glasova odlučuje glas predsjednika. 
(9) Kod određenih odluka izvršnog odbora, a koja se tiču vjerskih, vjersko-prosvjetnih ili 
teoloških pitanja, glavni imam u takvim situacijama može uložiti veto. 
(10) U ostvarenju statutom predviđenih zadataka i ciljeva Izvršni odbor može po 
potrebi formirati određene komisije ili radne grupe. 
(11) Sa svake sjednice Izvršnog odbora se mora sačiniti protokol koji se ima 
proslijediti odborima džemata. 



(12) Odluke Izvršnog odbora su obavezujuće za sve džemate članice medžlisa. 
 
§ 10 Dužnosti Izvršnog odbora 
Izvršni odbor ima slijedeće zadatke: 
- Sprovodi tekuće poslove Medžlisa 

- Zastupa Medžlis izvan, kako naspram ustanova, medija, stranaka i državnih 
institucija tako i naspram drugih organizacija kao i generalno u javnosti savezne 
pokrajine. 
- Sprovodi zaključke Skupštine Medžlisa kao i saveznih organa (Sabora i Mešihata 
IZBNJ) 
- Koordinira rad džemata 

- Informiše džemate o svim važnijim poslovima 
 
§ 11 Raspuštanje Medžlisa 
(1) Odluku o raspuštanju Medžlisa donosi Skupština Medžlisa dvotrećinskom većinom 
glasova. Za odluku o raspuštanju potrebna je saglasnost Sabora IZBNJ. 
(2) U slučaju raspuštanja Medžlisa njegova imovina će pripasti Mešihatu Islamske 
zajednice Bošnjaka u Njemačkoj. Imovina pritom mora biti korištena neposredno i 
isključivo u opštekorisnim svrhama 
 
§ 12 Završne odredbe 
(1) Za promjenu ovog statuta potrebna je saglasnost Sabora IZBNJ. Sabor IZBNJ može u 
svako vrijeme predložiti izmjene ili dopune ovog statuta. Skupština medžlisa se 
obavezuje da će takve izmjene implementirati. 
(2) Ukoliko su pojedini dijelovi ovog statuta u suprotnosti sa važećim zakonskim 
odredbama, ostali dijelovi ostaju na snazi i važeći su. 
(3) U slučaju da prilikom registracije nadležni registar zatraži promjenu ovog statuta u 
njegovim pojedinim odredbama, koje nemaju primaran značaj, Izvršni odbor je ovlašten 
da samostalno izvrši promjene. U slučaju promjena Izvršni odbor će o poduzetim 
izmjenama informisati Skupštinu Medžlisa kao i Sabor IZBNJ. 
 
§ 13 Stupanje na snagu statuta 
Ovaj Statut je usvojen na vanrednoj Skupštini Medžlisa održanoj 02.11.2xxx. g. i stupa na 
snagu unošenjem u sudski registar. 
 
 
 
 
 
 
 
 
 

Nacrt statuta preuzet od Medzlisa NRW 


